
15 -ാം കേരള നിയമസഭ

8 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 4769 13-03-2023 - ൽ മറുപടിയ്ക്

പാറശ്ശാല മണ്ഡലത്തിലെ ജലസ്രോതസ്സുകൾ.

ചോദ്യം ഉത്തരം

ശ്രീ സി കെ ഹരീന്ദ്രന്‍
ശ്രീ. റോഷി അഗസ്റ്റിൻ
(ജലവിഭവ വകുപ്പ് മന്ത്രി)

(എ) പാറശ്ശാല മണ്ഡലത്തിലെ വിവിധ
പഞ്ചായത്തുകളിലായി ആകെ എത്ര കുളങ്ങളുണ്ടെന്ന്
അറിയിക്കുമോ; പ്രസ്തുത കുളങ്ങളുടെ വിസ്തൃതി,
നിലവിലെ അവസ്ഥ ഉള്‍പ്പെടെ പഞ്ചായത്ത്

തിരിച്ചുള്ള വിശദാംശം ലഭ്യമാക്കാമോ;

(എ)
പാറശ്ശാല മണ്ഡലത്തിലെ വിവിധ
പഞ്ചായത്തുകളിലായി ആകെ 382 കുളങ്ങളുണ്ട്.
വിശദാംശങ്ങള്‍ അനുബന്ധമായി ചേര്‍ക്കുന്നു.

(ബി) പഞ്ചായത്തുകളിലെ പ്രധാന ജലസ്രോതസ്സുകളും,
കുളങ്ങളും സംരക്ഷിക്കുന്നതിനും നവീകരിക്കുന്നതിനും
എന്തൊക്കെ പദ്ധതികളാണ് സര്‍ക്കാര്‍ നടപ്പിലാക്കി
വരുന്നത് എന്ന് വിശദമാക്കാമോ?

(ബി) ഹരിതകേരളം മിഷന്റെ ഉപദൗത്യമായ 'ജലസമൃദ്ധി'
യുടെ ഭാഗമായി സംയോജിത

നീര്‍ത്തടാടിസ്ഥാനത്തില്‍ മണ്ണ്‌-ജല സംരക്ഷണം
എന്നിവ ശാസ്ത്രീയമായി നിര്‍വ്വഹി ക്കുന്നതിനുളള
പദ്ധതികള്‍ തയ്യാറാക്കപ്പെടുകയുണ്ടായി.
ഗ്രാമപഞ്ചായത്ത്‌ തലത്തില്‍ നീര്‍ത്തടപ്ലാനും,
ബ്ലോക്ക്‌ പഞ്ചായത്ത്‌ തലത്തില്‍ നീര്‍ത്തട

മാസ്റ്റര്‍പ്ലാനും തയ്യാറാക്കപ്പെട്ടു. ഈ പ്ലാനില്‍ റിഡ്ജ്-
ടു-വാലി (മുകളില്‍ നിന്ന്‌ താഴേക്ക്) സമീപനത്തോടു

കൂടി ശുചിയാക്കി സംഭരണശേഷി വര്‍ദ്ധിപ്പിക്കേണ്ട
ജലാശയങ്ങളുടെ മുന്‍ഗണനാപ്പട്ടിക തയ്യാറാക്കുകയും
ഇതിന്‍ പ്രകാരം സര്‍ക്കാര്‍ വകുപ്പുകള്‍/ഇതര
ഏജന്‍സികള്‍ മുഖേനയും

ജനപങ്കാളിത്തത്തോടുകൂടിയും ഉള്ള രണ്ട്‌ മാര്‍ഗ്ഗങ്ങള്‍
സ്വീകരിച്ചുകൊണ്ട്‌ പ്രവൃത്തികള്‍

നിര്‍വ്വഹിക്കുകയുമാണുണ്ടായത്. സംസ്ഥാനത്തെ

കുളങ്ങളും, പുഴകളും മറ്റ് ജല സ്രോതസ്സുകളും

സംരക്ഷിച്ച്‌ പുനരുജ്ജീവിപ്പിച്ച്‌ ജല സംഭരണശേഷി
വര്‍ദ്ധിപ്പിക്കുന്നതിനായുള്ള വിവിധ പ്രവര്‍ത്തനങ്ങള്‍

ജലസേചന വകുപ്പ് മുഖേന നിര്‍വ്വഹിച്ചുവരുന്നു.
ഇത്തരത്തില്‍ നിര്‍വ്വഹിക്കപ്പെടുന്ന പ്രവൃത്തികള്‍

കൂടുതല്‍ സമഗ്രവും ശാസ്ത്രീയവുമാക്കി മാറ്റുന്നതിനായി
ഹരിതകേരളം മിഷന്റെ ഉപമിഷനായ 'ജലസമ്യദ്ധി'-
യുടെ ഭാഗമായി തയ്യാറാക്കിയ നീര്‍ത്തടപ്ലാനുകളില്‍

നിര്‍ദ്ദേശിച്ചിട്ടുള്ള പ്രവര്‍ത്തനങ്ങള്‍ കൂടി ഫണ്ടിന്റെ
ലഭ്യത അനുസരിച്ചു ജലസേചനവകുപ്പ്

ഏറ്റെടുക്കുന്നുണ്ട്‌. കുളങ്ങളില്‍ അടിഞ്ഞു കൂടിയിട്ടുളള
എക്കലും, ചളിയും നീക്കം ചെയ്ത് ജലനിര്‍ഗ്ഗമന

ചാലുകള്‍ പ്രവര്‍ത്തന സജ്ജമാക്കുക, തോടുകള്‍,
കുളങ്ങള്‍ എന്നിവയില്‍ അടിഞ്ഞുകൂടിയിട്ടുള്ള ചളി/
എക്കല്‍ നീക്കം ചെയ്ത്‌ ആവശ്യമുള്ള ഇടങ്ങളില്‍
പാര്‍ശ്വസംരക്ഷണം നിര്‍വ്വഹിക്കുക, പുഴകളില്‍

അടിഞ്ഞുകൂടിയിട്ടുള്ള എക്കല്‍/ചളി/മണല്‍ എന്നിവ
നീക്കം ചെയ്യുക, പുഴകളിലും വലിയ തോടുകളിലുമുള്ള
തടയണകള്‍/ റെഗുലേറ്ററുകള്‍ എന്നിവയ്ക്ക്‌ സമീപം
അടിഞ്ഞു കൂടിയിട്ടുള്ള ചളി/എക്കല്‍/മണല്‍ എന്നിവ
നീക്കം ചെയ്ത്‌ സംഭരണശേഷി പുനസ്ഥാപിച്ച്‌
ജലസംരക്ഷണം ഉറപ്പാക്കുക തുടങ്ങിയ

പ്രവൃത്തികളാണ്‌ നിര്‍വ്വഹിച്ചുവരുന്നത്. നവകേരളം
കര്‍മ്മ പദ്ധതി- ॥ ന്റെ ഭാഗമായി തദ്ദേശസ്വയംഭരണ
സ്ഥാപനങ്ങളുടെ പങ്കാളിത്തത്തോടെ ജനകീയമായി
ഇത്തരം പ്രവൃത്തികള്‍ മുന്നോട്ടു കൊണ്ടുപോകുന്നതിന്‌
ലക്ഷ്യമിട്ടുകൊണ്ട് സംസ്ഥാനത്ത്‌ മഹാത്മാഗാന്ധി

ദേശീയ ഗ്രാമീണ തൊഴിലുറപ്പു പദ്ധതിയുടെയും

ഹരിതകേരളം മിഷന്റെയും നേതൃത്വത്തില്‍ വിവിധ
വകുപ്പുകളുടെ ഏകോപനത്തോടെ നീര്‍ത്തടാധിഷ്ഠിത

സമഗ്ര വികസന പദ്ധതി ഏറ്റെടുത്തു നടത്തുന്നതിന്‌
തീരുമാനിച്ചിട്ടുണ്ട്. ഓരോ ഗ്രാമ പഞ്ചായത്തിലെയും

നീര്‍ച്ചാല്‍ ശൃംഖലകള്‍ കണ്ടെത്തി ഓരോ

നിര്‍ച്ചാലുകളിലും അവയുടെ വൃഷ്ടിപ്രദേശങ്ങളിലും

അനുയോജ്യമായ പരിപാലനപ്രവൃത്തികള്‍

ഉള്‍പ്പെടുന്ന സമഗ്രമായ പദ്ധതിരേഖ തയ്യാറാക്കി
നിര്‍വ്വഹണം നടത്തുന്നതിനാണ്‌ ലക്ഷ്യം വയ്ക്കുന്നത്‌.
തിരുവനന്തപുരം ജില്ലയിലെ വാമനപുരം ബ്ലോക്കില്‍
ഉള്‍പ്പെട്ട പുല്ലമ്പാറ ഗ്രാമപഞ്ചായത്തിലെ ചുള്ളാളം
നീര്‍ത്തട പ്രദേശത്ത്‌ പൈലറ്റ്‌ അടിസ്ഥാനത്തില്‍

സമഗ്ര നീര്‍ത്തട പരിപാലനത്തിനായുള്ള പദ്ധതി
തയ്യാറാക്കുകയുണ്ടായി. സംസ്ഥാനത്തിലെ എല്ലാ
ജില്ലകളിലും ഇതേ മാതൃകയില്‍ "നീരൂറവ്" എന്ന
പേരില്‍ ക്യാംപയിന്‍ സംഘടിപ്പിച്ച്‌ ഓരോ

ചെറുനീര്‍ത്തടങ്ങള്‍ കേന്ദ്രീകരിച്ച്‌ ബഹുജന

പങ്കാളിത്തത്തോടെ സമഗ്ര നീര്‍ത്തട പദ്ധതി

തയ്യാറാക്കി പരിപാലന പ്രവൃത്തികള്‍

ഏറ്റെടുക്കുന്നതിനും ഉദ്ദേശിക്കുന്നു.

ഇതു കൂടാതെ, 2018-19 ലെ പ്രളയത്തിലും

കാലാകാലങ്ങളായും പുഴകളില്‍ അടിഞ്ഞുകൂടിയ

ചളിയും മാലിന്യങ്ങളും നീക്കി പുഴയിലെ നീരൊഴുക്ക്‌
സുഗമമാക്കാനും പുഴയുടെ വാഹകശേഷി

പുനസ്ഥാപിക്കാനും അതുവഴി ഭാവിയിലെ

വെളളപ്പൊക്ക സാധ്യത ഒരു പരിധിവരെ

ലഘൂകരിക്കുവാനുള്ള പ്രവൃത്തികളും

നടപ്പിലാക്കിയിട്ടുണ്ട്.

സെക്ഷൻ ഓഫീസർ

